
· zhvillimet fiskale Në vitin 2013
Ecuria e indikatorëve të financave publike gjatë vitit 2013 ka qenë e ndikuar nga zhvillimet e pavaforshme të aktivitetit ekonomik në vend, që kanë ushtruar ndikimin e tyre në të ardhurat dhe në shpenzimet e vitit të kaluar. Norma e rritjes ekonomike u ul në 1.3% në vitin 2012 dhe vijoi të ulej ndjeshëm gjatë 2013-ës. Gjatë nëntë muajve të vitit 2013, rritja ekonomike e vlerësuar prej INSTAT rezultoi në 0.4% krahasuar me të njëjtën periudhë të një viti më parë.
Ndikimi i situatës ekonomike dhe i performancës mjaft të dobët në mbledhjen e të ardhurave nga tatimet dhe doganat (nën ndikimin e “vitit elektoral”), si dhe parashikimi tejet optimist për të ardhurat vjetore, solli rishikimin e Buxhetit 2013 në muajin Tetor. Të ardhurat në Buxhetin e Konsoliduar u realizuan në nivelin e një viti më parë (0.9 përqind më pak); shpenzimet totale u rritën mbi baza vjetore, me rreth 5 përqind. Deficiti fiskal, i llogaritur si diferenca e të ardhurave me shpenzimet gjithsej të buxhetit të konsoliduar, arriti në këtë 12 mujor në -63.9 miliardë Lekë, 19.6 miliardë Lekë më pak se planifikimi dhe 18 miliardë më i lartë se e njëjta periudhë e një viti më parë.
Në fund të Dhjetorit të vitit 2013, borxhi publik i qeverisë qendrore vlerësohet të jetë 883,849 milionë ALL ose 65.08% i PBB, duke u rritur kështu me 3 përqind krahasuar me fundin e vitit 2012. Realisht stoku i borxhit në raport me PBB e vitit të kaluar është rritur me 4.21%, ndërkohë që ulja prej 1.57% është shkaktuar prej rritjes ekonomike të vitit 2013. Borxhi i brendshëm gjatë vitit 2013 është rritur me 288 pikë përqindje, si rezultat i nevojave të politikave për financimin e deficitit buxhetor, ndërkohë që borxhi i jashtëm ka qëndruar pothuajse në të njëjtin nivel, si rezultat i pakësimit të disbursimeve gjatë gjashtë mujorit të dytë të vitit 2013.
Huamarrja e brendshme për vitin 2013 u realizua në nivelin e 46.2 milardë Lekë dhe ky financim ishte tërësisht me instrumenta afatgjatë. Sipas vlerësimeve më të fundit, 109.9% e financimit është kryer me instrumente afatgjatë duke maturuar edhe instrumentet afatshkurtër në shumën prej 4.6 miliardë Lekë. Ky financim ka mundësuar përmirësimin e ndjeshëm të treguesve të borxhit të brendshëm si edhe të përmirësojë profilin i maturimeve. Për herë të parë është realizuar me sukses emetimi i obligacioneve 10-vjeçare (në shumën 8.2 miliardë Lekë) dhe 2- vjeçare në Euro.

Përsa i takon shërbimit të borxhit, vlen të theksohet se gjatë gjysmës së dytë të vitit 2013, janë ulur ndjeshëm normat e interesit si rezultat i likuiditetit të tepërt në sektorin bankar, nivelit të ulët të kredive ndaj sektorit privat dhe për shkak të uljes së normës bazë të interesit nga Banka e Shqipërisë. Si rezultat, kostoja e borxhit është ulur dhe niveli i yieldit mesatar të ponderuar ka arritur 6,72% në fund të vitit 2013 duke u ulur me 110 pikë bazë krahasuar me një vit më parë. Ashtu si edhe në vitet e mëparshme portofoli i borxhit të jashtëm vazhdon të ruaj  kompozimin në tre monedha kryesore (EURO, USD, YEN), ku peshën kryesore e mban monedha Euro.

Energjia ka përbërë një tjetër sektor me risk për qëndrueshmërinë financiare. Mbështetja direkte buxhetore ka qenë e vogël, ndërsa detyrimet indirekte kanë qenë të larta (duke përfshirë borxhet e garantuara për importet e KESH, detyrime të pashlyera të institucioneve buxhetore, etj). 
Një nga dobësitë e sistemit të menaxhimit financiar publik është krijimi i detyrimeve të prapambetura. Për këtë qëllim, Ministria e Financave ka ndjekur një proces intensiv të evidentimit, vlerësimit dhe auditimit të tyre. Si rezultat, janë evidentuar detyrime prej 24.6 miliardë Lekë. Rreth 65 përqind e këtij detyrimi, në vlerën rreth 16 miliardë Lekë, është ndaj projekteve të infrastrukturës, 17 përqind të tij ndaj kompanive të farmaceutikës dhe pajisjeve mjekësore, 8.42 përqind ndaj ndërtimit të shkollave. Ndërkohë që deri tani nga administrata tatimore është evidentuar dhe kontrolluar një detyrim në masën 22.8 miliardë Lekë për zërat që kërkojnë rimbursim të TVSH-së, si dhe tatim fitimit. Një pjesë e këtyre detyrimeve, në masën 35 miliardë Lekë janë bërë përfshirë në Buxhetin e Shtetit për vitin 2014, duke u përcaktuar edhe burimi i financimit të tyre.
1 Të ardhurat në buxhetin e konsoliduar

Nisur nga mosrealizimi i theksuar i të ardhurave për periudhën 9 mujore, Ministria e Financave rishikoi Buxhetin vjetor për vitin 2013. Në Buxhetin e Rishikuar (Tetor 2013) të ardhurat vjetore u ulën me 38.7 miliardë Lekë, nga të cilat 38.1 miliardë ishin të ardhura tatimore (brenda tyre 35 miliardëshin nga tatimet dhe doganat). Në vijim të ecurisë së favorshme të mbledhjes së të ardhurave nga tatimet dhe doganat gjatë muajve Tetor, Nëntor dhe pritshmërisë së lartë për Dhjetorin, plani vjetor u rishikua përsëri në Dhjetor të vitit të kaluar me rritje të të ardhurave 4 miliardë Lekë më shumë (për tatime dhe dogana). Krahasimet tona përgjatë kësaj analize i referohen rishikimit të fundit të Buxhetit (Akt normativ 7 datë 14.12.2013).
Të ardhurat e buxhetit të konsoliduar për periudhën 12 mujore arritën në 328.6 miliardë Lekë, me rënie vjetore 0.5 përqind, ndërsa në raport me PBB u reduktuan në 24.3% nga 25.1% të PBB për vitin 2012. Faktorët me ndikim në këtë rezultat ishin:

· Ndryshimet tatimore të ndërmarra në fundin e vitit 2012 dhe në mesin e vitit 2013 (referohu Kutisë 1)
· Performanca e dobët në mbledhjen e të ardhurave, në periudhën Janar-Shtator 2013
· Ulja e numrit të subjekteve tatimpaguese biznese, kundrejt një viti më parë (rreth 3600 subjekte tatimpagues të biznesit të vogël mbyllën aktivitetin gjatë 2013; Subjektet Tatimpagues me TVSH kanë pësuar gjithashtu ulje me -1.8% ose 246 subjekte më pak se viti 2013 dhe subjektet që deklarojnë Tatim-Fitim kanë pësuar një rënie prej 752 subjekte ose -6.6 % më pak se e njëjta periudhë e një viti më parë.
Sipas grup-të ardhurave kryesore, pjesën dominuese të të ardhurave në Buxhetin e Konsoliduar, e përbëjnë padyshim të ardhurat nga Tatimet dhe Doganat (70 përqind të totalit për vitin 2013), duke arritur për periudhën 12-mujore në 301.4 miliardë Lekë, 2.6 përqind më shumë se parashikimi dhe në të njëjtin nivel me një vit më parë. Sipas rëndësisë, vijojnë: të ardhurat nga kontributet, të ardhurat jo tatimore, të ardhurat nga pushteti lokal dhe në fund të ardhurat nga grantet. 
Sipas tatimeve, të ardhurat nga taksimi direkt i pasurisë dhe të ardhurave të individëve dhe bizneseve janë (historikisht) në një nivel modest për nga pesha e tyre në totalin e të ardhurave në Buxhet, me 13.6 përqind. Veçanërisht të ulëta janë të ardhurat nga tatimet mbi pronën (ndërtesa dhe tokë bujqësore),  nëse krahasohemi me vendet e zhvilluara (vetëm 0.7 përqind të totalit të të ardhurave tatimore); ndërsa të ardhurat nga taksimi i tregtisë ndërkombëtare (tarifat doganore) janë prej vitesh në një trend rënës, në linjë me politikat tregtare liberalizuese (për 12-mujorin zënë vetëm 1.7 përqind).

Grafik 1. Pesha e të ardhurave sipas taksave në përqindje të të ardhurave tatimore

Struktura e përgjithshme e të ardhurave nuk ka pësuar ndryshime thelbësore në vitet e fundit. Pjesa dërrmuese e të ardhurave tatimore vjen nga taksimi i konsumit (TVSH-së dhe akcizës), të cilat e kanë rritur peshën e tyre në strukturën e të ardhurave. Përqindja e të ardhurave nga Tatimi mbi të Ardhurat Personale (TAP) dhe Tatimi mbi Fitimin ka mbetur në nivele të pandryshuara. Brenda këtij grupi, taksimi i kompanive është ulur si rezultat i politikave tatimore për uljen e normës së këtij tatimi, ndërsa mbledhja e TAP-it ka pësuar rritje, referuar periudhës pas reformës së “taksës së sheshtë”. Shumë pak progres ka patur në mbledhjen e tatimeve mbi pasurinë (mbi tokën bujqësore dhe ndërtesat) për arsye të problematikave të vazhdueshme në regjistrimin e pasurisë dhe deklarimet nga individët. Ecuri në rritje ka patur grupi i taksave nacionale.

Tabela 1. Ecuria e të ardhurave sipas zërave, 2009-2013

	(Në milionë lekë)
	2009
	2010
	2011
	2012
	2013

	TOTALI TË ARDHURAVE
	298,981
	324,721
	330,469
	330,383
	328,627

	Të ardhura nga ndihmat
	4,430
	4,605
	3,811
	5,559
	5,665

	Të ardhura tatimore
	270,830
	288,564
	303,927
	300,861
	301,408

	Nga Tatimet dhe Doganat
	208,870
	223,019
	235,509
	232,591
	230,551

	Tatimi mbi Vlerën e Shtuar
	110,062
	113,998
	119,189
	116,532
	112,911

	· Nga importet
	77,370
	84,798
	92,925
	91,773
	88,976

	· Nga transaksionet e brendshme
	32,692
	29,200
	26,263
	24,759
	23,935

	Tatimi mbi Fitimin
	17,149
	17,606
	19,712
	16,853
	15,119

	Akcizat
	33,504
	38,788
	40,403
	36,421
	38,636

	· Nga dogana
	20,217
	24,829
	24,585
	24,553
	38,315

	· Nga tatimet
	13,287
	13,959
	15,818
	11,868
	-

	Tatimi mbi të Ardhurat Personale
	26,820
	27,058
	27,967
	27,989
	29,570

	Taksa Nacionale dhe të tjera
	13,405
	18,295
	21,388
	28,677
	28,560

	· Renta në eksport
	324
	2,291
	3,751
	6,024
	8,199

	· Të tjera
	13,082
	16,004
	17,637
	22,706
	20,361

	Taksa Doganore
	7,929
	7,274
	6,850
	6,118
	5,755

	Të ardhura nga Pushteti Vendor
	12,149
	11,898
	11,791
	10,859
	10,825

	Taksë mbi Pasurinë (ndërtesat)
	1,509
	1,896
	1,942
	2,506
	2,454

	Taksë mbi Biznesin e vogël
	2,486
	2,318
	2,570
	2,143
	1,975

	Taksa Lokale
	8,154
	7,684
	7,279
	6,210
	6,396

	Të ardhura nga fondet speciale
	49,812
	53,647
	56,627
	57,411
	60,032

	Sigurimi Shoqëror
	44,344
	45,041
	48,839
	49,533
	51,063

	Sigurimi Shëndetësor
	5,467
	6,432
	6,152
	6,590
	7,410

	Të ardhura për kompensim në vlerë të pronarëve
	0
	2,174
	1,636
	1,288
	1,559

	Të ardhura Jotatimore
	23,720
	31,552
	22,731
	23,963
	21,554

	Tran.Fitimi nga Banka e Shqipërisë
	6,241
	4,936
	5,710
	4,693
	4,628

	Të ardhura nga Inst.Buxhetore
	9,338
	13,994
	10,336
	10,276
	9,988

	Dividenti
	374
	735
	1,060
	426
	943

	Tarifat shërbimeve
	4,183
	2,977
	3,510
	3,772
	3,133

	Të tjera 
	3,584
	8,910
	2,115
	4,797
	2,862


Burimi: Ministria e Financave
Grafik 2. Struktura e të Ardhurave buxhetore në disa vite

Burimi:Ministria e Financave
1.1 Të ardhurat nga tatimet dhe doganat

Të ardhurat nga tatimet dhe doganat arritën në nivelin 230.6 miliardë Lekë, 1 përqind më shumë krahasuar me një vit më parë dhe 2.9 përqind më shumë se plani (6.4 miliardë Lekë); administrata tatimore ka mbledhur (përfshirë kontributet) 144.4 miliardë Lekë, me rënie vjetore 8.1 përqind. Totali i të ardhurave të mbledhura nga tatimet (pa përfshirë kontributet) ishte për periudhën rreth 89.3 miliardë Lekë, duke shfaqur rënie prej 14.2 përqind krahasuar me të njëjtën periudhë të një viti më parë, por realizim të planit në nivelin 103 përqind; të ardhurat nga kontributet janë rritur me 3.9 përqind mbi baza vjetore, në linjë me planin vjetor. Ecuri pozitive gjatë vitit 2013 ka treguar vetëm Tatimi mbi të Ardhurat Personale, mbledhja e të cilit për këtë periudhë krahasuar me një vit më parë, shënon rritje në masën 5.8 përqind, ndërsa TVSH, Tatimi mbi Fitimin dhe taksat nacionale rezultojnë me të ardhura më të ulëta se gjatë 2012, për arsyet që shpjegohen më poshtë.
Administrata doganore ka mbledhur 141.2 miliardë Lekë, 2.7 përqind më shumë se plani për 2013, dhe rreth 12.8 miliardë Lekë më shumë se një vit më parë, me rritje pothuajse 10%. Sipas zërave të të ardhurave që mbledhin doganat, me rritje paraqitet renta minerare, që është rritur mbi baza vjetore me rreth 36.1 përqind, kryesisht si pasojë e rritjes së eksporteve të burimeve natyrore, dhe akciza me rreth 56.3 përqind më shumë se viti 2012. Të ardhurat nga TVSH në import janë -3 përqind ose 2.8 miliardë Lekë më të ulëta se një vit më parë dhe 3.1 përqind më shumë se parashikimi për periudhën 12- mujore. 

Për nga ecuria e mbledhjes së të ardhurave nga tatimet dhe doganat, viti 2013 ishte “i pazakontë”, pasi u karakterizua nga dy periudha me ecuri të kundërt në lidhje me përformancën e mbledhjes: periudhat Janar-Shtator dhe Tetor-Dhjetor. Të ardhurat nga tatimet dhe doganat për tremujorin e fundit të 2013, arritën një nivel të ardhurash prej 68.1 miliardë Lekë, dhe vetëm për dhjetorin 27.9 miliardë Lekë, duke përmirësuar ndjeshëm rezultatin vjetor për këtë grup të ardhurash. Krahasuar me tremujorin e fundit të një viti më parë, tatimet dhe doganat kanë mbledhur për periudhën Tetor-Dhjetor gjithsej 9.3 miliardë më shumë të ardhura ose 15.7 përqind (kundrejt 4.5 përqind të ardhura më pak të periudhës Janar-Nëntor dhe 6.5 përqind më pak të periudhës Janar-Shtator 2013/2012). Ky ndryshim i tendencës u shkaktua nga disa faktorë: rritja e performancës në mbledhjen e të ardhurave nga të dy administratat, rritja drastike e importeve të disa produkteve me akcizë, veçanërisht gjatë muajit Dhjetor.
Grafik 3. Të ardhurat nga tatime dhe dogana

Burimi: Ministria e Financave
Tatimi mbi Vlerën e Shtuar

Tatimi mbi Vlerën e Shtuar është burimi më i rëndësishëm i të ardhurave në buxhetin e shtetit. Nga TVSH gjatë vitit 2013 janë mbledhur gjithsej për 12-mujorin 112.9 miliardë Lekë ose -3.1 përqind më pak se një vit më parë. Për tremujorin e fundit të vitit 2013, nga TVSH janë mbledhur 34 miliardë Lekë, 3.6 miliardë më shumë se e njëjta periudhë e një viti më parë ose 11.8 përqind më shumë.
Të ardhurat e mbledhura mbi TVSH mbi furnizimet e brendshme janë 24 miliardë Lekë, me rënie vjetore prej -3.3 përqind dhe realizim të planit në nivelin 105 përqind. Rimbursimi i TVSH-së për periudhën 12-mujore nga tatimet dhe doganat arriti në 7.4 miliardë Lekë. 
Grafik 4. Të ardhurat nga TVSH sipas sektorëve kryesorë të ekonomisë për vitin 2013

Burimi: Drejtoria e Përgjithshme e Tatimeve

Siç tregohet në Grafikun 4, peshën më të madhe në pagesën e TVSH-së e ka patur sektori i shërbimeve, ndjekur nga sektori i prodhimit. Vihet re zvogëlimi i rëndësisë së sektorit të ndërtimit dhe prodhimit si kontribues i TVSH-së dhe rritja e ndjeshme e peshës së shërbimeve në totalin e TVSH-së, në linjë me ecurinë e aktivitetit ekonomik në vend. Sektorët që kanë pësuar rënie të pagesave të TVSH-së krahasuar me një vit më pare janë: prodhim energjie, prodhim nafte, ndërtim objekti, tregtim karburanti dhe prodhim, duke përmendur ato me më tepër peshë. Në sektorët që janë me pagesë më të lartë të TVSH-së se një vit më parë spikasin grupet ”shërbime” dhe ”telekomunikacion”. Përsa i takon sektorit të shërbimit të telefonisë lëvizese, mobile dhe fikse, hyrja në treg e operatorit të tretë dhe të katërt të telefonisë lëvizëse, Eagle Mobile dhe Plus Comunication, të cilat janë në fazën e investimeve, duke prodhuar një tepricë të konsiderueshme kreditore në TVSH, ka ndikuar në nivelin e të ardhurave të mbledhura nga TVSH; Për sektorin e ndërtimit, ndikim në rënien e të ardhurave tatimore për TVSH-në kanë patur pagesat në importe të makinerive nga shoqëritë e ndërtimit për sipërmarrjet e tyre.
Pjesa më e madhe e TVSH që derdhet në Buxhet mblidhet nga mallrat e importuara, veçanërisht mallrat e konsumit, pasi një pjesë e mallrave kapitale janë të përjashtuara, bazuar në ndryshimet ligjore të fundit të vitit 2012
. Të ardhurat e mbledhura nga TVSH mbi importet ishin mbi nivelin e pritshëm, 89 miliardë lekë TVSH nga 86.3 miliardë të planifikuara; ndërsa krahasuar me të njëjtën periudhë të vitit të kaluar ato rezultojnë të jenë -2.8 miliardë Lekë më pak ose -3 përqind. Të ardhurat nga TVSH në doganë ndikohen direkt nga vlera e importeve (volumet e importuara, çmimet në import dhe kursi i këmbimit). Nga statistikat e Drejtorisë së Përgjithshme të Doganave, importet e periudhës Janar-Dhjetor 2013 rezultojnë me rënie vjetore prej 4.3 përqind (specifikisht importi i taksuar me 5 përqind), ndërsa importet nën regjimin e përpunimit aktiv rezultojnë me rritje 11 përqind mbi baza vjetore. Për vitin 2013, TVSH e përjashtuar nga importi i makineri-pajisje arriti në rreth 1 miliardë Lekë, ndërsa për hekurin dhe çimenton shifra e përjashtimit ishte rreth 120 milionë Lekë.
Grafik 5. Të ardhurat nga TVSH në muaj (Janar 2012-Dhjetor 2013)

Burimi: Ministria e Financave
Akciza
Për vitin 2013, Akciza është taksa me performancën më të mirë të të ardhurave, gjithsej 38.6 miliardë Lekë, me rritje vjetore 6.1 përqind dhe realizim të planit vjetor në nivelin 103.4 përqind. Faktorët me ndikim kanë qënë: efekti i “bazës” krahasuese, nisur nga fakti që 2012-ta ishte një vit me të ardhura të ulëta nga akciza për shkak të kalimit të akcizës nën administrimin e Doganave; sasitë e mëdha të importuara të cigares, birrës dhe karburanteve në muajt e fundit të vitit 2013; përmirësimi i administrimit në pjesën e fundit të vitit. Muaji Dhjetor 2013 u karakterizua nga nivele të larta importesh të produkteve me akcizë, veçanërisht: cigare, kafe, birrë dhe karburante, siç pasqyrohet në tabelën në vijim. Rritja e ndjeshme e importeve ka ndikuar në të ardhurat nga TVSH dhe Akciza që mbledh Administrata Doganore, që vetëm për muajin Dhjetor u rritën respektivisht me 47% dhe 66.6% krahasuar me muajin Dhjetor të një viti më parë, duke përmbysur trendin e muajve të mëparshëm. Rritja e lajmëruar e akcizave për disa produkte si duhani dhe birra, si dhe e taksës së qarkullimit mbi benzinën dhe gazoilin në Paketën fiskale për vitin 2014, ndikoi në sjelljen e operatorëve ekonomikë që rritën importet për këto mallra gjatë muajit të fundit të 2013. 

Përveç sa më lart, ecuria e mirë e mbledhjes së të ardhurave nga akciza karakterizon tre muajt e fundit të vitit 2013, Tetor-Dhjetor, me rritje vjetore 60.8 përqind kundrejt tre-mujorit të fundit të vitit 2012, si pasojë e përmirësimeve në administrimin e të ardhurave që mbledh dogana dhe zbulimit të disa rasteve të kontrabandës. 

Në nivel tarifor, nuk ka patur ndryshime nivelesh në akcizën e mallrave. 
Sipas llojit të mallrave kryesore me akcizë, situata e zhdoganimeve për periudhën ka qenë si vijon: 

· Sasia e karburanteve të zhdoganuara për periudhën Janar – Dhjetor 2013 është 459,829 ton, me rritje vjetore 6.5 përqind. Pjesërisht ky ishte rezultat i lajmërimit të rritjes së taksës së qarkullimit, duke sjellë në muajt Nëntor dhe Dhjetor rritje të importit të sasive me me 12.5 dhe 48.5 për qind përkatësisht në raportit me të njëjtën periudhë të vitit 2012.
· Sasia e cigareve të zhdoganuara për periudhën Janar – Dhjetor 2013 është 3,694 ton, me rritje vjetore prej 1.8 përqind. Deri në Nëntor, sasia e akumuluar e importimit të këtij produkti rezultonte më e ulët se e një viti më parë. 

Grafik 6. Importi ndër vite i karburanteve dhe cigareve

· Sasia e birrës së zhdoganuar për periudhën Janar – Dhjetor 2013 është 27,961 mijë litra, me një rënie vjetore prej -5.8 përqind. Ky trend negativ ka filluar që në vitin 2010.
· Kafeja e zhdoganuar për periudhën Janar-Dhjetor ka qenë 3.8 përqind më shumë se e njëjta periudhë e një viti më parë. 
Tabela 2. Importi i mallrave kryesore të akcizës

	Emërtimi
	Karburant (ton)
	Birrë (000 litra)
	Cigare (ton)
	Kafe (ton)

	Dhjetor 2012
	39 980
	1 565
	325
	210

	Dhjetor 2013
	59 390
	2 731
	565
	865

	12 mujori 2012
	431,858
	29,674
	3,630
	6,884

	12 mujori 2013
	459,829
	27,961
	3,694
	7,148

	Përqindje (%)
	26.5%
	-5.8%
	1.8%
	3.8%


Burimi: Drejtoria e Përgjithshme e Doganave
Duke iu referuar të ardhurave të mbledhura sipas grup artikujve kryesorë me akcizë, për vitin 2013, vërehet se: akciza mbi produktet e duhanit shënon një rënie prej 6 % ose rreth 692 milionë Lekë më pak; akciza e paguar mbi karburantet e prodhuara në vend janë rritur me 9.5 % ose 128 milionë më shumë; edhe karburantet në import rezultojnë me pagesë më të lartë se një vit më parë prej rreth 1 miliardë; akciza e mbledhur nga pijet alkoolike është për këtë vit rreth 340 milionë Lekë më shumë.

Grafik7. Të ardhurat nga Akciza

Burimi:Ministria e Financave

Nëse i referohemi ecurisë në vite, viti 2011 (Gusht) paraqet një kapërcim të ndjeshëm të të ardhurave nga akciza që është rezultat i ndryshimeve në nivele dhe strukturë të kësaj takse për mallra të ndryshëm në mesin e vitit 2010. Kështu përmendim: shtimin në grupin e nënprodukteve të naftës të artikullit “naftë virgin” me nivel akcize 50 lekë për litër; shtimin në listën e mallrave me akcizë të fishekzjarreve, gomave, pilat dhe bateritë primare, ambalazhet; si dhe ndryshimin e taksimit të llampave inkandeshente nga ad valorem në shumë fikse. Ndërsa në fillim të vitit 2011 pati rritje të akcizës mbi cigaren, nga 50 Lekë në 70 Lekë për paketë. Kjo sigurisht ndikon në bazën e krahasimit të cilës i referohemi (Janar-Gusht 2011) për dy vitet në vijim. 

Tatimi mbi të Ardhurat Personale

Tatimi mbi të Ardhurat Personale përbën një nga dy taksat (bashkë me akcizën) që performuan pozitivisht gjatë 2013, krahasuar me një vit më parë (rritje vjetore 5.6 % përqind). Të ardhurat gjithsej nga TAP për vitin ishin 29.6 miliardë nga 28.4 miliardë të planifikuara, ose 4.1 përqind më shumë. Brenda këtij grupi tatimesh, vetëm tatimi mbi pagat e sektorit privat ka dhënë më pak të ardhura se një vit më parë, siç pasqyrohet në Tabelën 3. 
Pozitive është ecuria e tatimit mbi pagat në sektorin shtetëror, e cila ka pësuar një rritje prej 4.1% në krahasim me një vit më parë (kjo si pasojë e rritjes së pagave në mesin e vitit 2013, edhe pse numri i subjekteve tatimpaguese për këtë kategori ka rënë me 3% krahasuar me vitin 2013). Ecuria negative e mbledhjes së tatimit mbi pagat në sektorin privat, që shënon ulje vjetore prej -11.9%, është pasojë e:

· reduktimit të numrit të subjekteve tatimpaguese me -6.6 % krahasuar me vitin 2013 ose 1,803 njësi në total
;
· uljes së deklarimeve të pagave (në vijim të shfuqizimit në fund të vitit 2012 të pagave referuese);
· rritjes së pragut të përjashtimit nga TAP për pagat, nga 10 000 në 30 000 lekë (efekti i vlerësuar i këtij ndryshimi që hyri në fuqi në mesin e vitit 2013 ishte rreth 1.4 miliardë Lekë për të gjitha pagat
).
Tabela 3. TAP sipas burimeve
	Emërtimi
	2012 (mln)
	2013 (mln)
	Ndryshimi
	Ne %

	Tatim mbi të ardhurat personale
	27,989
	29,570
	1,581
	+5.6

	Paga sektorit publik
	8,981
	9,346
	365
	+4.1

	Paga sektorit privat
	9,256
	8,153
	-1,103
	-1,139

	Të ardhura nga interesat
	3,513
	3,736
	223
	6.3

	Të ardhura nga dividenti
	1,514
	2,607
	1093
	+72.2

	Të ardhura nga shitja e pasurisë së paluajtshme
	353
	588
	235
	+66.6

	Të tjera
	4,372
	5,140
	768
	17.6


Të ardhurat nga interesat mbi depozitat dhe investimi në obligacione kanë pësuar një rritje prej 6.3% kryesisht nga interesat e depozitave bankare, të cilat zënë rreth 98.5 % të totalit, ndërsa të ardhurat nga interesat e bonove të thesarit zënë vetëm 1.4% të totalit. Të ardhurat nga dividentet kanë pësuar një rritje nominale prej 72.2% në krahasim me një vit më parë (këtu ka ndikuar derdhja e dividendit nga shitja e tre Hidrocentraleve kompanisë “Kurum” në mesin e vitit 2013, në shifrën rreth 400 milionë Lekë). Tatimi mbi shitjen e Pasurisë së Paluajtshme (nga individët) ka pësuar një rritje prej 66.4% në krahasim me një vit më parë. 

Grafik8. Të ardhurat nga TAP

Burimi: Ministria e Financave
Tatimet mbi të ardhurat nga biznesi

Ecurinë më të dobët në të ardhurat e mbledhura për vitin që sapo u mbyll e ka patur tatimi mbi fitimin,që për 12- mujorin 2013 rezulton me një rënie të ndjeshme prej -10.3 përqind krahasuar me një vit më parë. Ky rezultat reflekton ecurinë e të ardhurave të kompanive të një viti më parë (mbi bazën e së cilës llogariten këstet e parapagimit gjatë vitit në vijim dhe derdhja e tatim fitimit brenda datës 31 Mars 2013 për fitimet e realizuara gjatë një viti më parë.)
Grafik 9. Të ardhurat nga tatimi mbi fitimin sipas sektorëve

Burimi: Ministria e Financave
Sektori i shërbimeve është kontribuesi më i madh i tatim fitimit, i ndjekur me peshë të njëjtë nga prodhimi dhe transporti. Fitimet e kompanive pothuaj në të gjithë sektorët e ekonomisë kanë pësuar rënie për periudhën 12-mujore, duke e krahasuar me një vit më parë. Rënien më të madhe në krahasim me të njëjtën periudhë të një viti më parë e ka shënuar sektori i ndërtimit me -24.3%, i pasuar nga sektori i prodhimit me -16.7%, sektori i transportit me -13.9% dhe sektori i tregtisë me -13.1%. I vetmi sektor me rritje është sektori i Shërbimeve me +0.4%. 

Grafiku 10 pasqyron ecurinë e derdhjes së tatim fitimit sipas sektorëve gjatë 2013 dhe rritjen nominale të aktivitetit të sektorëve për vitin 2012.
Grafik 10. Ndryshimi i pagesës së tatim fitimit dhe rritja nominale sipas sektorëve

Të ardhurat nga taksa vendore mbi biznesin e vogël arritën në 2 miliardë Lekë, me rënie vjetore prej 7.8 përqind, shkaktuar kryesisht prej mbylljes së 3,574 subjekteve (sipas të dhënave të Drejtorisë së Përgjithshme të Tatimeve). Sipas sektorëve të ekonomisë, subjektet që kanë pushuar së kryeri aktivitet ndahen si më poshtë:

· Tregtisë me 1,457 subjekte

· Shërbimeve 1,376 subjekte

· Transportit 472 subjekte 

· Prodhimit me 187 subjekte 

· Ndërtimit 82 subjekte

 SHAPE  \* MERGEFORMAT 



Taksat nacionale

Të ardhurat nga taksat nacionale në total për periudhën janë 28.6 miliardë Lekë, në të njëjtin nivel me një vit më parë. Këtu theksojmë ecurinë pozitive të taksës së qarkullimit mbi benzinën dhe gazoilin dhe rënien në taksën e rentës minerare, taksën e karbonit, dhe taksën vjetore mbi automjetet të mbledhura nga administrata tatimore të detajuara si më poshtë:
· Nga taksa e qarkullimit mbi karburantet janë mbledhur rreth 5.4 miliardë Lekë për periudhën 12- mujore 2013 ose 26.7% më shumë së një viti më parë;
· Nga taksa vjetore mbi automjetet, e cila u përgjysmua në nivel në mesin e vitit 2013 janë mbledhur për periudhën rreth 4.1 miliardë Lekë nga 5 miliardë Lekë të një viti më parë. Efekti i vlerësuar ishte rreth 2.6 miliardë Lekë, ndërsa ndikimi real në të ardhura rezulton të jetë shumë më i vogël;
· Nga taksa e karbonit janë mbledhur nga administrata tatimore rreth 2.7 miliardë Lekë nga rreth 3.3 miliardë të një viti më parë; 
· Nga renta minerare janë mbledhur nga administrata tatimore rreth 0.8 miliardë Lekë nga 1.25 miliardë të mbledhura një vit më parë për Janar-Dhjetor, ose -34.2 përqind më pak. 
Taksa doganore

Të ardhurat nga taksa doganore për periudhën Janar – Dhjetor janë rreth 5.8 miliardë Lekë, 5 përqind më shumë se plani; krahasuar me të njëjtën periudhë të vitit 2012, të ardhurat nga kjo taksë janë ulur me 363 milionë Lekë, ose -5.9 përqind. Nga të dhënat e Drejtorisë së Përgjithshme të Doganave, taksa mesatare doganore për periudhën ka qenë 1.4 përqind nga 1.41 përqind e një viti më parë.

1.2 Të ardhura të tjera nga pushteti vendor

Të ardhurat e mbledhura nga taksat vendore për periudhën Janar–Dhjetor arritën në 10.8 miliardë Lekë nga 9.8 miliardë Lekë të planifikuara, ndërsa kundrejt 12-mujorit të vitit 2012 të ardhurat janë ulur me -34 milionë Lekë (rreth -0.3 përqind më pak). Taksat e tjera vendore (pa taksën e biznesit të vogel që trajtuam më sipër) kanë mbledhur rreth 6.4 miliardë Lekë nga 5.6 miliardë Lekë të parashikuara, ndërsa krahasuar me të njëjtën periudhë të vitit të kaluar të ardhurat nga këto taksa kanë pësuar një rritje prej 3 përqind. Ndërsa taksimi mbi pasurinë (ndërtesa dhe tokë bujqësore) është në rënie nga viti në vit (2.1 përqind më pak në 2013 ndaj 2012, ose 52 milionë lekë më të ulëta), duke reflektuar vështirësitë e njësive të pushtetit vendor në administrimin dhe mbledhjen e këtij tatimi, veçanërisht nga tatimpaguesit individë. Në mesin e vitit 2013 u hoq tatimi mbi shitjen e tokës bujqësore. 
1.3 Të ardhurat e fondeve speciale

Të ardhurat nga fondet speciale për periudhën Janar–Dhjetor 2013 arritën në 60 miliardë Lekë, me një rritje prej 4.6 përqind kundrejt të njëjtës periudhë të një viti më parë dhe 0.1 përqind më shumë se parashikimi për periudhën. Ky grup të ardhurash përbën rreth 19.9 përqind të të ardhurave tatimore gjithsej për këtë periudhë me 0.8 pikë përqindje rritje, duke e krahasuar me peshën e të njëjtës periudhë në vitin e kaluar. Nga totali i fondeve speciale, rreth 58.5 miliardë Lekë janë kontribute të sigurimeve shoqërore dhe shëndetësore dhe 1.5 miliardë Lekë të ardhura për kompensimin në vlerë të pronarëve. 
Nga sigurimet shoqërore janë mbledhur 51 miliardë Lekë, me rritje vjetore 3.1 përqind dhe realizim të planit 100 përqind; nga sigurimet shëndetësore janë mbledhur 7.4 miliardë Lekë, 12.4 përqind më shumë se 12-mujori i një viti më parë dhe realizim të planit 101.4 përqind.

Përsa i takon bazës së taksueshme, nga të dhënat e Drejtorisë së Përgjithshme të Tatimeve, për periudhën 10 mujore
 rezulton se: në total ka një rritje të numrit mesatar të të punësuarve për efekt të derdhjes së kontributeve (sektor shtetëror dhe sektori privat) prej 2.75 përqind, ose rreth 11,734 njësi, kundrejt mesatares 10 mujore të 2012 nga ku sektori i tregtisë dhe shërbimeve patën rritje përkatësisht me 12.98 % dhe 3.35 %. Ndërsa sektorët e tjerë patën ulje dhe përkatesisht sektori i prodhimit -4.4 %, sektori i ndërtimit -4.4% dhe sektori i transportit -5.5% më pak se mesatarja e së njëjtës periudhë të një viti më parë. 
Grafik 11. Numri i kontribuesve sipas kategorive

Burimi: Ministria e Financave
1.4 Të ardhurat jo tatimore

Të ardhurat jo-tatimore kanë qenë për këtë periudhë 21.6 miliardë Lekë nga 24 miliardë të një viti më parë, me rënie vjetore -10.1 përqind. Transferimi i fitimit nga Banka e Shqipërisë ka qenë në një nivel me një vit më parë; rritje të ndjeshme paraqesin të ardhurat nga dividend, me rritje 121 përqind (517 milionë lekë); të ardhurat nga institucionet buxhetore nuk kanë ndryshim thelbësor nga viti 2012 (2.8 përqind më pak); tarifat e mbledhura nga shërbimet kanë një rënie të konsiderueshme prej 17 përqind.
2 Shpenzimet në Buxhetin e Konsoliduar

2.1 Vështrim i përgjithshëm

Shpenzimet e përgjithshme të buxhetit, në fund të vitit 2013, arritën në rreth 394 miliardë Lekë, nga 409.4 miliardë Lekë të planifikuara në buxhetin e miratuar me aktin normativ nr. 7 datë 14.12.2013, “Për disa ndryshime në ligjin nr. 119/2012, “Për buxhetin e vitit 2013”, të ndryshuar”, me një nivel realizimi prej 96.2 përqind ose 15.4 miliardë lekë më pak se planifikimi. Në këtë kuadër, në fund të vitit 2013, deficiti fiskal arriti në nivelin -63.9 miliardë Lekë, 19.6 miliardë Lekë më pak se planifikimi. 
Krahasuar me planin e miratuar sipas Aktit Normativ, shpenzimet janë realizuar në masën 96.2 përqind, ndërsa krahasuar me të njëjtën periudhë të një viti më parë, shpenzimet buxhetore rezultojnë 17.8 miliardë Lekë më shumë ose rreth 4.7 përqind më të larta. Ecuria e shpenzimeve buxhetore në shumë absolute, si dhe ritmi i rritjes së tyre gjatë periudhës Janar-Dhjetor, në dhjetë vitet e fundit, jepet në grafikun e mëposhtëm.

Grafik 12. Shpenzimet e përgjithshme Janar-Dhjetor në vite

2.2 Shpenzimet publike sipas klasifikimit ekonomik

Shpenzimet korrente në fund të vitit 2013, kanë arritur në nivelin 328.6 miliardë Lekë. Krahasuar me planin vjetor të miratuar me Aktin normativ nr. 7 datë 14.12.2013, këto shpenzime janë realizuar në masën 99.8 përqind, ndërkohë që krahasuar me të njëjtën periudhë të vitit të kaluar, ato  rezultojnë 16 miliardë lekë më shumë ose 5.1 përqind më të larta. Në shpenzimet korrente përfshihen shpenzimet për personelin e administratës publike, shpenzimet për interesa për shërbimin e borxhit publik, shpenzimet operative dhe të mirëmbajtjes, shpenzimet për subvencionet e dhëna nga qeveria, shpenzimet për politikat e mbrojtjes sociale, ku përfshihen pensionet dhe kujdesi shëndetësor, shpenzimet për pushtetin vendor si dhe së fundmi shpenzimet e tjera në të cilat përfshihen politikat e ndihmës ekonomike, pagesës së papunësisë, kompensimet për ish-të përndjekurit politikë, etj. 

Grafik 13. Shpenzimet korrente Janar-Dhjetor në vite

Shpenzimet e personelit  përfaqësojnë rreth 21.5 përqind të totalit të shpenzimeve korrente të realizuara gjatë vitit 2013. Për vitin 2013, ato janë realizuar në nivelin  98.7 përqind, ndërkohë që krahasuar me të njëjtën periudhë të një viti më parë ato rezultojnë rreth 1.3 miliardë Lekë më shumë ose rreth 1.8 përqind më të larta.

Shpenzimet për paga rezultojnë rreth 1.6 përqind më të larta se një vit më parë ose 943 milionë lekë më shumë, ndërkohë që shpenzimet për kontributet për sigurimet shoqërore rezultojnë rreth 336 milionë Lekë më shumë ose rreth 3.6 përqind më të larta, në krahasim me vitin e kaluar. Ndërkohë që shpenzimet për pagat rezultojnë rreth 1.9 përqind mbi nivelin e planifikuar sipas aktit normativ, shpenzimet për sigurimet shoqërore janë realizuar rreth 0.7 përqind nën nivelin e planifikuar. Tejkalimi i shpenzimeve për paga vjen si rezultat i përdorimit të fondit rezervë të buxhetit të shtetit si dhe fondit të kontigjencës.

Shpenzimet për interesa  përfaqësojnë rreth 13.1 përqind të totalit të shpenzimeve korrente të realizuara gjatë vitit  2013. Ato janë realizuar përkundrejt planit në masën 98.7 përqind ose me një kursim prej  565 milionë Lekë, ku  210 milionë Lekë kursehen nga  interesat e brendshme dhe 355 milionë Lekë nga interesat e jashtme. Ky kursim është pjesë e parashikimeve për rezervat në këtë segment të rëndësishëm, i cili ka të bëjë me zhvillimin e tregut, si dhe garancive të angazhimeve për shlyerjen e detyrimeve. Shpenzimet për interesa krahasuar me një vit më parë rezultojnë rreth 1.8 miliardë lekë më shumë ose rreth 4.4 përqind më të larta.
Shpenzimet operative dhe të mirëmbajtjes gjatë periudhës Janar- Dhjetor 2013 arritën në 32.4 miliardë Lekë ose 100.8 përqind, ku tejkalimi është 257 milionë Lekë mbi nivelin e planifikuar sipas Aktit Normativ nr. 7 datë 14.12.2013. Tejkalimi i këtyre shpenzimeve ka ardhur si pasojë e përdorimit të fondeve nga fondi rezervë i buxhetit të shtetit, nga fondi i kontigjencës, si dhe nga fondi i veçantë.

Shpenzimet për subvencione në fund të vitit 2013 arritën në rreth 1.57 miliardë Lekë, rreth 26 milionë Lekë më pak se planifikimi, ose rreth 98.4 përqind të planit vjetor. Krahasuar me vitin e kaluar këto shpenzime rezultojnë rreth 310 milionë Lekë më pak ose rreth 16.5 përqind më të ulta. 

Shpenzimet për fondet speciale gjatë periudhës Janar- Dhjetor 2013 rezultojnë rreth 476 milionë Lekë më pak ose rreth 0.4 përqind nën nivelin e parashikimit të periudhës. Kundrejt planit vjetor shpenzimet për fondet speciale janë realizuar në nivelin 99.6 përqind, nga të cilat sigurimet shoqërore janë realizuar në rreth 101.7 përqind të planit vjetor, sigurimet shëndetësore në rreth 98.1 përqind dhe shpenzimet për kompensimin e pronarëve në rreth 99.9 përqind të këtij plani.

Krahasuar me një vit më parë shpenzimet për sigurimet shoqërore rezultojnë rreth 5.7 miliardë Lekë më të larta ose rreth 6.4 përqind më shumë, ndërsa shpenzimet për sigurimet shëndetësore rezultojnë rreth 1.3 miliardë  më të larta, ose rreth 4.6 përqind më shumë.  

Grafik 14. Shpenzimet korrente sipas llojit, në vite

Shpenzimet për kompensimin e pronarëve në fund të muajit Dhjetor 2013 rezultojnë rreth 1 milionë Lekë nën parashikimin e periudhës dhe krahasuar me një vit më parë, këto shpenzime rezultojnë rreth 318 milionë Lekë më shumë ose rreth 20.1 përqind më të larta.

Pagesa e papunësisë është realizuar në rreth 86 përqind të parashikimit të vitit 2013 sipas Aktit Normativ nr. 7 datë 14.12.2013, dhe rreth 184 milionë Lekë më pak ose rreth 18.7 përqind më pak se në të njëjtën periudhë të një viti më parë. Ky mosrealizim ka ardhur kryesisht nga pamundësia e përdorimit të fondit të akorduar si shtesë me aktin normativ  nr. 7, datë 14.12.2013.
Ndihma ekonomike gjatë periudhës Janar- Dhjetor 2013 është realizuar në masën 99 përqind ose me rreth 10 milionë Lekë më pak se planifikimi vjetor dhe kundrejt të njëjtës periudhë të një viti më parë ajo rezulton rreth 1.3 miliardë Lekë me shumë ose rreth 7.5 përqind më e lartë.

Kompensimi për ish-të përndjekurit politikë, për vitin 2013 arriti në 3 miliardë Lekë dhe krahasuar me planin u realizua në masën 99.7 përqind ose rreth 9 milionë lekë më pak se sa planifikimi vjetor. Kundrejt një viti më parë këto shpenzime rezultojnë rreth 1.3 miliardë lekë më të larta.

2.3 Shpenzimet e pushtetit vendor

Shpenzimet e pushtetit vendor zënë rreth 9 përqind të shpenzimeve korente. Për vitin 2013, ato kanë arritur në 29.78 miliardë Lekë, nga rreth 28.58 miliardë Lekë të planifikuara, ose rreth 104.2 përqind e parashikimit të planit vjetor. Tejkalimi i shpenzimeve ka ardhur kryesisht nga tejkalimi i mbledhjes së të ardhurave të krahasuara me planifikimin e vitit 2013. Krahasuar me një vit më parë këto shpenzime rezultojnë rreth 2.4 miliardë Lekë më të larta ose rreth 9 përqind më shumë. Si rrjedhojë, shpenzimet e pushtetit vendor arritën në rreth 2.2 përqind të PBB-së nga 2.1 përqind të planifikuara për vitin 2013, ndërkohë që edhe një vit me parë këto shpenzime përfaqësonin rreth 2.1 përqind të PBB-së.

Ecuria e shpenzimeve të pushtetit vendor për periudhën  Janar- Dhjetor,  për dhjetë vitet e fundit  jepet nga grafiku i mëposhtëm:
Grafik 15. Shpenzimet e pushtetit vendor

[image: image21.png]Né miliard leké

Shpenzimet pér pushtetin vendor dhe ritmi i rritjes sé tyre

J H 5 <J QA N 3 S . N2 J
" N 34 N4
LTSS

[ Buxhetilokal  ——— Ritmi i rritjes

40,0
300
200
100 3
z
00
100
200





2.4 Shpenzimet kapitale

Shpenzimet kapitale deri në fund të vitit 2013 janë realizuar në rreth 84.6 përqind të planit vjetor. Në zërin shpenzime kapitale, 495.8 milionë Lekë janë dhënë nga fondi rezervë i buxhetit të shtetit dhe 412.6 milionë Lekë janë dhënë nga fondi i kontigjencës. Brenda këtyre shpenzimeve, investimet me financim të brendshëm janë realizuar në masën 98.1 përqind të planit vjetor, ndërkohë që investimet me financim të huaj janë realizuar në masën 72 përqind të parashikimit vjetor. Mosrealizimi i shpenzimeve kapitale lidhet kryesisht me mosrealizimin e fondeve të planifikuara me financim të huaj.
Krahasuar me të njëjtën periudhë të vitit të kaluar, investimet e brendshme rezultojnë rreth 9.3 miliardë Lekë më shumë ose rreth 34 përqind më të larta, ndërkohë që investimet me financim të huaj rezultojnë 5.5 miliardë Lekë më pak ose rreth 16.2 përqind më të ulëta. Për rrjedhojë, investimet në total në fund të muajit Dhjetor 2013, janë rreth 6.1 përqind më të larta ose rreth 3.7 miliardë Lekë më shumë se në të njëjtën periudhë të një viti më parë. 

Struktura e investimeve kapitale të realizuara gjatë periudhës Janar-Dhjetor 2013, është rreth 56.1 përqind nga financimi i brendshëm dhe rreth 43.9 përqind nga financimi i huaj.

Grafik 16. Shpenzimet kapitale dhe financimi i tyre

Në analizën e shpenzimeve për periudhën Janar- Dhjetor 2013 duhet mbajtur parasysh fakti se në realizimin faktik të tyre, janë përfshirë edhe shpenzimet e realizuara nga përdorimet e fondit rezervë të buxhetit të shtetit, të fondit të kontigjencës për ruajtjen e deficitit, të fondit të kontigjencës për rritjen e pagave dhe të fondit të  veçantë:
· Fondi rezervë i buxhetit të shtetit, i planifikuar për vitin 2013 në 2 miliardë Lekë, deri në fund të vitit 2013, është ekzekutuar në rreth 1.96 miliardë Lekë, nga të cilat 45 milionë Lekë për shpenzime personeli, 1.42 miliardë Lekë për shpenzime të tjera korrente dhe 495.8 milionë Lekë për investime. 

· Fondi i kontigjencës për ruajtjen e deficitit, i planifikuar për vitin 2013 në 800 milionë Lekë, deri në fund të vitit 2013, është përdorur 628.9 milionë Lekë, nga të cilat: 216.4 milionë Lekë për shpenzime korente, (200 milionë Lekë për mbështetje për bujqësinë dhe zhvillimin rural dhe 16.4 milionë Lekë për Agjencinë Kombëtare të Shoqërisë së Informacionit), dhe  412.57 milionë Lekë për investime. 

· Fondi i Kontigjencës për rritjen e pagave i planifikuar në 900 milionë Lekë është përdorur 555.4 milionë për paga dhe 93.7 milionë për sigurime shoqërore.

· Fondi i Kontigjencës për rritjen e pensioneve i planifikuar në 1.5 miliardë Lekë është përdorur 1.41 milionë lekë për rritjen e pensioneve.

· Fondi i Veçantë i planifikuar në 1.1 miliardë Lekë, është përdorur për shpërblime 4 milionë Lekë dhe 132.4 milionë Lekë për shpenzime në formë ndihme të menjëhershme dhe shpenzime të tjera.

Kutia 1. Ndryshimet tatimore 2012-2013


Gjatë viteve 2012 dhe 2013 pati ndryshime në disa taksa dhe tatime, që ushtruan ndikimin e tyre në të ardhurat e mbledhura gjatë vitit 2013. Disa nga më të rëndësishmet (në mënyrë më të detajuar shqyrtohen në vijim për secilën taksë/tatim): 


Rritja e pragut përjashtues nga taksimi mbi pagat, nga 10 mijë Lekë në 30 mijë Lekë (ndryshuar në mesin e vitit 2013); efekti i vlerësuar arrin në rreth 1 miliardë Lekë më pak krahasuar me një vit më parë;


Përgjysmimi i taksës së automjeteve të përdorura (ndryshuar në mesin e vitit 2013); efekti i vlerësuar rreth 1 miliard Lekë;


Përjashtimi nga TVSH i furnizimit të hekurit dhe çimentos për subjektet ndërtuese të hidrocentraleve (ndryshuar në fundin e vitit 2012); efekti i vlerësuar rreth 120 milionë Lekë;


Përjashtimi nga TVSH i importimit të makinerive dhe pajisjeve, në funksion të realizimit të kontratave të investimeve me vlerë në dhe mbi 50 milionë Lekë (ndryshuar në fundin e vitit 2012); efekti i vlerësuar rreth 1 miliard Lekë.








Kutia 2. Tatim Fitimi në vite


Përsa i takon ecurisë në vitet e fundit, në vitin 2008 të ardhurat nga ky zë ndjenë efektin e përgjysmimit të tatimit nga 20 në 10%, hyrë në fuqi në 1 Janar 2008, duke rënë me rreth 11 përqind. Përgjatë viteve 2009-2010, të ardhurat nga ky zë, kanë reflektuar efektet e krizës ekonomike botërore mbi ekonominë shqiptare. Gjatë vitit kulmor të krizës, pra vitit 2009, në Shqipëri ashtu si dhe në shumicën e vendeve të rajonit tonë, kriza përcolli një ndjenjë të fortë paniku midis agjentëve ekonomikë, e cila u reflektua në ndryshime të menjëhershme të sjelljeve të tyre, mes të tjerave në vendimet e tyre për investim dhe në gjendjen e likuiditetit. Viti 2011 shënoi rritje të ndjeshme të të ardhurave nga ky zë, me 12 përqind më shumë se një vit me parë. Në rezultatin e të ardhurave për tatim fitimin për 2011 ndikoi derdhja e tatim fitimit nga ndërmarrjet shtetërore (KESH dhe Albpetrol), e cila krahasuar me një vit më pare, u rrit në masën 101.1% ose 1.1 miliardë Lekë më shumë. Më tej, të ardhurat në vitin 2012 u rikthyen në nivelin e vitit 2010.








�Ligji nr.125/2012 datë 20.12.2012 “Për disa ndryshime dhe shtesa në ligjin 7928 datë 27.4.1995 “Për tatimin mbi Vlerën e Shtuar”; 


VKM nr 180 datë 13.2.2013 “Për përcaktimin e listës së makinerive e të pajisjeve që janë drejtpërdrejt të lidhura me investimin dhe të procedurave të përjashtimeve e të kritereve përkatëse”, i ndryshuar


� Të dhëna të Drejtorisë së Përgjithshme të Tatimeve, Sektori i Statistikave


� Vlerësime të Ministrisë së Financave


�Të dhënat më të fundit nga Drejtoria e Përgjithshme e Tatimeve për numrin e kontribuesve.

		2004		15,799		4.4		2

		2005		18,523		1.8		3

		2006		22,997		2.8		5

		2007		28,731

		2008		32,510

		2009		33,504

		2010		38,788

		2011		40,403

		2012		36,421

		2013		38,636

				Të Ardhurat Tatimore ndër vite		Series 2		Series 3

		2005		326,243		2.4		2

		2006		357,404		4.4		2

		2007		414,981		1.8		3

		2008		436,971		2.8		5

		2009		432,131

		2010		484,392

		2011		457,297

		2012		431,858

		2013		459,829

				2,013		2012

		Sektori Prodhimit		6,883		5,659

		Sektori Ndertimit		4,514		4,741

		Sektori Transportit		415		317

		Sektori Tregtise		3,155		4,164

		Sektori Sherbimeve		8,970		9,878

				23,937		24759

				Të Ardhurat Tatimore ndër vite		Series 2		Series 3

		2005		3,920		2.4		2

		2006		4,220		4.4		2

		2007		3,466		1.8		3

		2008		4,238		2.8		5

		2009		4,064

		2010		4,500

		2011		3,250

		2012		3,630

		2013		3,694

				Sales

		Paga sektori publik		9,346

		Paga sektori jo publik		8,153

		Interesa		3,736

		Dividendë		2,607

		Shitje pasuri e paluajtshme		588

		Te tjera		5,116

				Sales

		Cigare		11,079

		Pije alkolike		1,170

		Karburant		22,326

		Akcize (te tjera)		4,062

				Ndryshim vjetor TF		Rritje nominale sektor 2012

		Prodhimi		-16.7%		0.1%

		Ndertim		-24.3%		-18.4%

		Transport		-13.9%		-9.5%

		Tregti		-13.1%		4.2%

		Sherbime		0.4%		8.5%

				To resize chart data range, drag lower right corner of range.

				Sales

		Sektori i Prodhimit		3,323

		Sektori i Ndërtimit		1,700

		Sektori i Transportit		286

		Sektori i Tregtisë		3,319

		Sektori i Shërbimeve		6,490






_1457171034.xls
Chart1

		Ndermarrjet Buxhetore

		Ndermarrjet Shteterore

		Subjektet Private T.V.SH.-se

		Subjektet Biznesit Vogel

				Sales

		Ndermarrjet Buxhetore		138,371

		Ndermarrjet Shteterore		20,039

		Subjektet Private T.V.SH.-se		199,729

		Subjektet Biznesit Vogel		79,704

		Sektori i Prodhimit

		Sektori i Ndërtimit

		Sektori i Transportit

				Sales

		Sektori i Prodhimit		70,055

		Sektori i Ndërtimit		28,128

		Sektori i Transportit		15,329

		Sektori i Tregtisë		80,208

		Sektori i Shërbimeve		244,123






